
2023ko abenduaren 11ko Herriko Kontseiluaren txostena 

Hor zirenak: Sabine Etcheverry, Anne Marie Darguy, Maité Oxarango, Virginie Sabaloue, Chantal 

Echevertz, Philippe Mongabure, Samuel BISCAY, Hervé Parachou, Ramuntxo Oteiza, Patrick Barneche, 

Frédéric Hernandez, Koxe Barbier, Arño Gastambide 

Bilkurara ezin etorria jakinarazia zutenak: Karine Perez, Kattalin Duhalde 

1. Aurrekontu nagusiari buruzko aldaketa erabakia 

 

       
FUNTZIONAMENDUA      

       
Gastuak Irabaziak 

Artikulua (Kap.) - Operazioa Zenbatekoa Artikulua (Kap.) - Operazioa Zenbatekoa 

    

6561 (65): Bateratze erakundeak 8 000,00 
7482 (74): Bizitegi zergaren galtzearen 

ordaina 
8 000,00 

       
Gastuak orotara 8 000,00  Irabaziak orotara 8 000,00  

 

Aldaketa erabakia aho batez onartu da 

 

2. Landaluxia lotizamenduko aurrekontua - ordaindu beharreko abantzua 

Auzapez jaunak biltzarrari oroitarazi dio ordaindu beharreko abantzuak egin direla 2022tik goiti: 110 000 € 

orotara. Landaluxia lotizamendua eraikuntzarako egokitzeko obrak laster bururatuko dira, lotizamenduaren 

aurrekontuak 25 000€-ko finantzamendua behar du. 

Oroitarazteko, zenbateko hori jadanik aurrekontu nagusian sartua da. Proposatu da 25 000 €-ko abantzua 

onartzea Landaluxia lotizamenduaren aurrekontu gehigarrirako. Abantzu hori ordainduko da lur zatiak 

saltzean kausitzen diren diru-baliabideen arabera. 

Herriko Kontseiluak onartu du 

 

3. Herriko langileendako opari-bonuak 

Proposatu da “Euskal Herria bihotzean” txekeak eskaintzea herriko langile guziei, 150 € bakoitzarendako.    

Herriko Kontseiluak onartu du 

 

4. Harregiko baserri-bidexkaren kentzea eta besterentzea – Inkestaren bukaera 

Auzapezak esplikatu du 2023ko uztailaren 17ko erabakiaren arabera, Harregiko baserri-bidexkaren parte 

baten kentzea eta besterentzea proposatu zela, eta horren karietara inkesta publikoa eginarazi diola 

Françoise LACOIN VILLENAVE andereari, 2023ko agorrilaren 17ko erabakiak mandatari-inkestagile 

izendatua izan zenari. 

Dosierreko dokumentuak irakurri ondoan, eta inkestaren karietara bildu adierazpenak, oharrak eta 

eskabideak irakurri ondoan, baita ere mandatari-inkestagileak atera ondorioak; 

Kontuan harturik bi hilabete iragan direla inkesta hasiz geroztik eta interesatuek ez dutela adierazi sindikatu 

elkarte baimendu gisa biltzeko asmorik bide partearen mantentzeko; 

 



Kontuan harturik baduela zenbait urte Harregiko baserri-bidexka partea ez dela gehiago erabilia, eta Xalbat 

SEOSSE OXARANGO jaunaren etxera baizik ez doala;  

Kontuan harturik ez dela eskabiderik izan proiektuaren kontra; 

Kontuan harturik mandatari-inkestagilearen aldeko iritzia; 

Proposatu da Harregiko baserri-bidexkaren parte baten kentzea eta Xalbat SEOSSE OXARANGO jaunari 

besterentzea, 574 m² hain zuzen, 0.80 €-tan, baita ere beste gastu guzien ordainketa.  Herriko Kontseiluak 

onartu du 

5. Landaluxia lotizamenduko 3. zatiaren esleitzea 

Auzapezak biltzarrari oroitarazi dio 2023ko otsailaren 6ko erabakia, Landaluxia lotizamenduko zatiak 

esleitzen zituena. Landaluxia lotizamenduko 3. zatiari uko egin baitzion eroslegaiak, zatia beste erosle bati 

esleitu behar zaio. 

2023ko urtarrileko epaimahaiak 3. zatia erosteko eroslegai zerrenda bat egin zuen, orduan atxiki ez zirenak:   

Penot jaun-andereak eta Lissar anderea eta Omar jauna. 

Penot bikoteak uko egin dio. Beraz, proposatu da Landaluxia lotizamenduko 3. zatia Omar JIMMI jaunari eta 

Mélissa LISSART andereari esleitzea. Zatiak 515 m²-ko azalera du eta 33 475 € gosta du (BEZa gabe). 

Aho batez onartua.  

6. Aktibitatearen aldi bateko emendioa 

2024ko lehen seihilekoan izanen diren hutsegiteei buru egiteko (lan geldialdia, langile baten erretreta 

progresiboa), auzapezak Herriko Kontseiluari proposatu dio denbora ez osoko (21 oren) teknika laguntzaile 

lanpostu ez iraunkor baten sortzea 2024ko urtarrilaren 1etik 2024ko agorrilaren 31ra eskolako gelen 

mantentzeko, bazkarien prestatzeko eta zerbitzatzeko eta haurrak zaintzeko eta animazioa bermatzeko 

eskola denboran eta eskolaldi inguruko denboran. Lanpostu hori C sailekoa da. 

Herriko Kontseiluak onartu du 

7. Herriko zibersegurtasuna 

Fibre64 Pirinio Atlantikoetako Departamenduko eta departamenduko 10 herriarteen sindikatu mistoa da. 

Fibre64 sindikatuak herriei galdatu die zibersegurtasun zerbitzuen kontratuak indartzea. Horretarako, 

Fibre64 sindikatuak “Cyber64  Erredola” eskaintzen du, oinarrizko babesa. 

Cyber64 Erredola lau softwarez osatua da, herrien zibersegurtasuna hobetzeko egina: spam-kontrako bat, 

pasahitzen kudeatzaile bat, datuen babeskopia urrundik egiteko sistema bat eta birusen kontrako bat.  

Zibersegurtasuneko lau aterabide horiei esker herriek beren administrazioa babesten ahalko dute usaiako 

makur eta erasoen kontra: posta elektronikoen konponbidea, malwareen erasoak, datuen enkriptatzea, 

birusak edo ransomwareak.  

Proposatu da herria sar zedin Fibre64 sindikatuak proposatu zibersegurtasun desmartxa horretan. 

Herriko Kontseiluak onartu du 

 

 

 

 

 



Gainerako gaiak: 

 

- Jean Pierre Irigarayren arranda kontratua: 2024an erretretara partitu behar baita, Irigaray jaunari 

alokatu lurrak beste laborari batentzat libro izanen dira. Hilabete bukaeran e-postaz jakinaraziko zaie 

herriko laborari guziei. Kasu horretarako den esleipen araudia ere oroitaraziko da: B223, B224, B225, 

B1358, B1016 lursailak 

 

Mendiondo jaunaren alokatze kontratua B1149 lursailerako bere alabari emanen zaio urtarrilaren 1ean, 

etxaldean plantatuko den egunean. 

 

- Energia berriztagarrien azeleratze-eremuen finkatzea. Estatuak du lan hori egitea galdatu, 

horretarako den kartografiarekin. Gure iritzia jakinarazi behar dugu 2024ko martxoaren 31 gabe, 

herritarrak kontsultatuz.  

 

- 80 urtez goitiko aihertarrei opari bat banatuko diegu. Haien etxera bisita egiteko parada izanen da. 

 

- Asiako liztorra: herritarren galdeak tratatu behar dira. 2024 urte hastapenean prozedura bat finkatuko 

dugu fenomeno horren errotik kentzera entseatzeko (aire konprimatuko fusila, lantza teleskopikoa edo 

enpresen esku hartzea).  

 

- Urtarrilean bilkura bat antolatuko dugu “Euskal Herrian bizi” plataformarekin, iritzi bat ukaiteko 

bizilekuei buruz orokorki eta Aiherran egin daitekeen aplikazioari buruz. 

 

- 2023ko abenduaren 10eko Aldizkari Ofizialean argitaratu dira 2023ko azaroaren 20ko eta 21eko 

erabakiak, hondamendi natural egoera onartzen dutenak 2023ko ekainaren 20ko uholdeen eta lohi 

isurketen ondotik. Hondamendia gertatu bezain laster ez baldin badute oraino egin, herritarrek 

hogeita hamar eguneko epea dute erabakia Aldizkari Ofizialean agertu ondoan asurantza etxearekin 

harremanetan sartzeko. 

 

Bilkura 21:45ean bururatu da 

 

Arño Gastambide      Herriko auzapeza 

 

 

 


